
0.0.1 micchādiṭṭhika

1. micchādiṭṭhikassa bhikkhave purisapuggalassa ye

ca saṅkhārā yathādiṭṭhi samattā samādinnā, sabbete

dhammā aniṭṭhāya akantāya amanāpāya ahitāya duk-

khāya saṃvattanti. taṃ kissa hetu: diṭṭhi hi bhikkhave

pāpikā.

2. seyyathāpi bhikkhave nimbabījaṃ vā kosātakībī-

jaṃ vā tittakalābubījaṃ vā allāya paṭhaviyā nikkhit-

taṃ yañceva paṭhavirasaṃ upādiyati, yañca āporasaṃ

upādiyati, sabbaṃ taṃ tittakattāya kaṭukattāya asā-

tattāya saṃvattati. taṃ kissa hetu: bījaṃ hi bhikkhave

pāpakaṃ.

3. evameva kho bhikkhave micchādiṭṭhikassa purisa-

puggalassa ye ca saṅkhārā yathādiṭṭhi samattā samā-

dinnā, sabbete dhammā aniṭṭhāya akantāya amanā-

pāya ahitāya dukkhāya saṃvattanti. taṃ kissa hetu:

diṭṭhi hi bhikkhave pāpikāti.

